
1. Croeso

1.1 Diolchodd JH i bawb am fynychu a'u croesawu i'r Celtic Manor.

2. Cofnodion y cyfarfodydd blaenorol

2.1 20 Mai 2014

	CYF
	CAMAU GWEITHREDU
	Y DIWEDDARAF

	3.12
	CO i ymchwilio i “olwg allanol gwefannau” gyda thîm Cyfathrebu a Marchnata AdAS.
	Trafodaethau'n parhau gyda chydweithwyr Cyfathrebu a Marchnata. Mae'r wefan wedi'i dylunio gan LP yn unol â'r gwefannau maent wedi'u creu ar gyfer ysgolion mewn awdurdodau lleol eraill.  

	3.24
	Tîm Hwb i feddwl am ffyrdd o hyrwyddo Gwobrau NDLE 2015 yn gynnar.
	Cyhoeddir gwybodaeth ynglŷn â gwobrau 2015 cyn gynted â phosibl drwy Hwb yn dilyn y digwyddiad eleni.

	3.29
	Andy Wood (cynhorydd e-ddiogelwch Llywodraeth Cymru) i adolygu geiriad yr offeryn cyfredol yn y ddogfennaeth ategol er mwyn sicrhau ei fod yn cwmpasu addysg yn hytrach nag ysgolion yn unig.
	Mae AW mewn trafodaethau gyda SWGfL ar hyn o bryd ynglŷn ag addasu'r geiriad.

	6.17
	CO i ymchwilio i ddulliau amgen o hyrwyddo Hwb+ drwy fideos ymarferwyr a thrafod gyda Chyfathrebu a Marchnata.
	Bydd hwn yn weithgaredd parhaus i'r Arweinwyr Digidol o fis Medi ymlaen.


2.2 9 Mehefin 2014

	CYF
	CAMAU GWEITHREDU

	3.5
	Yr Ysgrifenyddiaeth i ddosbarthu dolenni at arolwg ‘Sefyllfa TGCh mewn ysgolion’.

	3.42
	LH a JH i gwrdd er mwyn trafod ffurf ail dymor y Cyngor ar 16 Mehefin.


3. Diweddariad Rhaglen Hwb/Dysgu Digidol yn y Gymru Ddigidol – Chris Owen / Lindsay Harvey

Grant Dysgu yn y Gymru Ddigidol

3.1 Rhoddodd LH ddiweddariad ar y cynnydd sy'n cael ei wneud wrth gyflwyno band eang gwell i ysgolion. Mae 171 allan o 206 o ysgolion uwchradd ac 856 allan o 1412 o ysgolion cynradd ac arbennig wedi elwa o'r grant. 

3.2 Cadarnhaodd LH bod Ynys Môn bellach wedi cytuno ar delerau'r grant. Fodd bynnag, maen nhw nawr naw mis y tu ôl i'r awdurdodau lleol eraill sy'n cymryd rhan, felly ni fyddant yn cwrdd â therfyn amser mis Gorffennaf.

3.3 Dwedodd LH hefyd na fydd 258 o ysgolion cynradd sy'n mynd i gael eu huwchraddio i 100Mbps yn hytrach na 10Mbps (oherwydd niferoedd disgyblion uchel) yn debygol o gwrdd â'r terfyn amser chwaith.

3.4 Soniodd JH am arolwg diweddar a gynhaliwyd gan Fro Morgannwg, yn gofyn beth yw'r sefyllfa TGCh mewn ysgolion. Nododd LH y gwnaed hyn ar gais y Gweinidog Addysg a Sgiliau ac mae'n rhaid i awdurdodau lleol ymateb i Lywodraeth Cymru erbyn 30 Mehefin.

3.5 Nododd JH fod Bro Morgannwg wedi cynnal hwn o fewn porth ar-lein sy'n ei gwneud yn anodd iawn cael mynediad ato. Nododd CO mai gofyniad gwreiddiol Llywodraeth Cymru oedd llenwi taenlen syml.

Camau Gweithredu: Ysgrifenyddiaeth i ddosbarthu'r ddolen i'r arolwg.

3.6 Nododd GM na ddylai hyn ymwneud â faint o offer TGCh sydd mewn ysgolion, ond yn hytrach pa ddefnydd sy'n cael ei wneud ohono.

3.7 Amlinellodd LH bod Llywodraeth Cymru yn ceisio mesur y sefyllfa yng Nghymru.

3.8 Nododd JH nad yw rhieni'n gwybod pa ddyfeisiau sydd orau ar gyfer defnydd addysgol (h.y. y gorau ar gyfer defnyddio Hwb+) pan fyddent yn prynu anrhegion Nadolig i'w plant ac y byddai'n ddefnyddiol rhoi arweiniad iddynt. Nododd LH y gall hyn ddeillio o'r arolwg, ond dylai'r pwyslais fod ar ysgolion yn gwneud penderfyniad hyddysg wrth ddewis rhwng y prif frandiau. Dwedodd GM hefyd y dylai hyn ganolbwyntio ar werth am arian a gwerthusiad manwl o'r ffordd y caiff yr offer ei ddefnyddio.

3.9 Awgrymodd JH grŵp ffocws neu fatrics o athrawon, dysgwyr a rhieni, a allai o bosib arwain at astudiaeth achos. 

3.10 Cytunwyd y byddai'r Cyngor yn comisiynu canllawiau allanol ar y mater hwn ar gyfer ysgolion a rhieni. Bydd angen diweddaru hyn yn rheolaidd yn sgîl datblygiadau yn y maes. Fodd bynnag, ni fydd Llywodraeth Cymru yn ymgymryd â hyn, gan y byddai'n codi materion caffael.

3.11 Nododd LH, fel rhan o adolygiad o'r cwricwlwm, y bwriedir llunio rhestr i'r holl ymarferwyr ar gyfer pob pwnc a phob grŵp blwyddyn.

Hwb

3.12 Nododd CO y bu cynnydd bach yn nifer yr ymweliadau ar safle Hwb a thra bod y gyfradd adlamu yn aros yn uchel ar tua 43%, y gobaith yw y bydd hyn yn gostwng i 25% yn dilyn yr ail-lansio (pan fydd defnyddwyr sy'n mewngofnodi i'w safle Hwb+ o'r hafan yn cael eu cyfrif fel y bo'n berthnasol.)

3.13 Gofynnodd MJ sut mae'r ffigyrau'n cymharu â GCaD. Nododd CO bod y rhain yn welliant ar GCaD, o ystyried cyn lleied o ddefnyddwyr dilys roedd gan y system flaenorol.  

Hwb+

3.14 Mae 1057 o ysgolion bellach wedi derbyn hyfforddiant Hwb+, a chyfanswm o 1431 o ddefnyddwyr unigol.

3.15 Nododd CO bod hyfforddiant uwchradd yn mynd rhagddo a bod meddalwedd rheoli cyrsiau SLK sy'n gynwysedig yn y gragen a ailwampiwyd wedi cael ymateb da iawn. 

3.16 Nododd CO bod aelodau UDRH wedi'u gwahodd i fynychu o leiaf sesiwn hanner diwrnod er mwyn meithrin dealltwriaeth o'r hyn sydd gan lwyfan Hwb+ i'w gynnig. Fodd bynnag, nododd MJ nad yw wedi derbyn y neges hon eto, er bod hyfforddiant wedi'i drefnu ar gyfer dechrau mis Gorffennaf. 

3.17 Gofynnodd MJ a oedd unrhyw awdurdodau lleol penodol sy'n achosi problemau. Nododd CO nad oes unrhyw awdurdod lleol penodol wedi bod yn anhylaw, a bod y tîm yn gweithio'n rhagweithiol i wella'r sefyllfa.

Office 365

3.18 Cadarnhaodd CO fod rhaglen cyflwyno O365 i ysgolion yn tranche 4 a 5 wedi eu cwblhau yn gynt na'r disgwyl. Rhagwelir y darperir ar gyfer pob ysgol sy'n weddill erbyn diwedd mis Gorffennaf 2014, a bydd safleoedd Hwb+ cyhoeddus ar gael drwy gydol mis Medi a mis Hydref 2014.

3.19 Nododd CO bod Tîm Hwb yn ymchwilio ar hyn o bryd i'r ffordd y gellir cyhoeddi blogiau ar wefan sy'n wynebu allan.

3.20 Nododd CO fod problem trwyddedu yn ymwneud â rhieni a llywodraethwyr, a all arwain at gynnydd sylweddol mewn cost. Caiff cyngor ar hyn ei roi gerbron y Gweinidog i'w ystyried yn fuan.

3.21 Trafodwyd mynediad at y llwyfan i rieni. Dwedodd CO y bydd gan brif riant/gwarcheidwad plentyn fynediad at gofnodion (presenoldeb ac ati) eu plentyn, ond efallai gellir gwneud ceisiadau ychwanegol (ar gyfer rhieni sydd wedi gwahanu, a fyddai angen mynediad ar wahân). Dylai un mewngofnodiad hefyd fod yn ddigonol ar gyfer pob un o'u plant, hyd yn oed os ydynt yn mewn ysgolion gwahanol. 

Y Storfa Cynnwys Digidol Genedlaethol

3.22 Cadarnhaodd CO bod Canolfan Ddata Blaenafon wedi pasio'r broses fetio diogelwch ddiweddar. Fodd bynnag, mae gan ddarparwr y Storfa Cynnwys Digidol Genedlaethol bryderon ynglŷn â gallu band eang Blaenafon. Maent ar hyn o bryd yn edrych ar ddatrysiadau amgen fel Amazon Cloud (AWS).

3.23 Mae'r mudo data i'r llwyfan newydd a grëwyd gan CDSM yn mynd rhagddo a bydd y broses ddilysu hefyd yn barod erbyn ail-lansio safle newydd Hwb ar 9 Mehefin.

Digwyddiadau CwrddHwb

3.24 Roedd y niferoedd a fynychodd CwrddHwb diweddar ym Mhen-y-bont a oedd yn canolbwyntio ar Anghenion Addysgol Arbennig yn gymharol isel. Fodd bynnag, nid oedd hyn yn annisgwyl o ystyried y gynulleidfa gyfyngedig. Cafwyd adborth ardderchog yn dilyn y digwyddiad.

3.25 Mae'r gyfres ddigwyddiadau CwrddHwb ar gyfer y flwyddyn academaidd hon wedi dod i ben. Caiff amserlen newydd o GyrddauHwb ei chyhoeddi ym mis Medi yn amlinellu'r digwyddiadau a gynhelir yn ystod y flwyddyn academaidd nesaf.

3.26 Nododd CO mai'r bwriad yw y bydd y rhain yn fwy cyffredinol, heb ffocws penodol ar gyfer sesiwn gyfan, ond bydd rhai byrddau wedi'u neilltuo ar gyfer pwnc arbennig (e.e. codio).

3.27 Nododd LH fod y Gweinidog yn ddiweddar wedi cymeradwyo ariannu cynnal sesiynau blasu codio ymhob ysgol uwchradd. Rhaid i hyn gynnwys athrawon a disgyblion ym mhob un o'r 219 o ysgolion uwchradd yng Nghymru, gyda'r cyntaf i ddechrau ym mis Medi.

3.28 Nododd IT y bydd y BBC yn cynnal Digwyddiad Stiwdios Cysylltiedig ar 17 Mehefin, yn benodol ar Codio ar gyfer Pobl Ifanc yn eu Harddegau. Bydd digwyddiad dilynol yn cael ei gynnal yng Nghanolfan Celfyddydau Chapter ar 16 a 17 Gorffennaf.

Gwobrau NDLE

3.29 Cadarnhaodd CO fod y broses barnu wedi'i chwblhau a bod y panel wedi dewis dull cymeradwyaeth uchel yn hytrach na mynd am geisiadau 2il a 3ydd safle.
3.30 Mae'r tendr ffilmio wedi'i ddyfarnu, a bydd fideos yr ymgeiswyr llwyddiannus yn cael eu lanlwytho i Hwb cyn gynted â phosibl yn dilyn y digwyddiad. 

Digwyddiad Dysgu Digidol Cenedlaethol

3.31 Mae'r areithiau wedi cael eu derbyn gan y cyflwynwyr ac maent yn cael eu cyfieithu ar hyn o bryd lle bo angen. Mae sgript Nigel Owen yn cael ei drafftio ar hyn o bryd hefyd ac mae'r hashnod NDLE yn cael ei hyrwyddo ar Twitter.
3.32 Mae system archebu'r digwyddiad yn fyw bellach, gydag archebion yn cael eu “glanhau” wrth iddynt gael eu derbyn, gydag athrawon yn cael blaenoriaeth a sectorau eraill yn cael eu rhoi ar restr aros.

3.33 Treialwyd y gweithdai a gynhelir ar y dydd yn llwyddiannus iawn ar 4 Mehefin. 

3.34 Mae sesiynau e-ddiogelwch wedi cael eu trefnu ar gyfer mis Mehefin a mis Gorffennaf. Mae gweithdai sicrhau ansawdd ar yr adnodd 360 degree safe hefyd Cymru wedi cael eu trefnu ar gyfer 13 i 20 Mehefin, gyda pholisi defnydd derbyniol (PDD) i'w gwblhau yn barod ar gyfer y tymor ysgol newydd ym mis Medi.

3.35 Gofynnodd GM a fydd y PDD hwn yn cystadlu â'r Fframwaith Hunan Adolygu TGCh neu'n ei ategu. Tra ei bod yn ymddangos y byddai'r wybodaeth yn cael ei dyblygu, cytunwyd y byddai'n fuddiol i'r ddau redeg ochr yn ochr.

3.36 Nododd LH y caiff hyn ei drafod fel rhan o weithdy a gynhelir ar 16 Mehefin, ble bydd addysgwyr, technegwyr, cynrychiolwyr cyfathrebu a marchnata a'r Tîm Diogelu yn ei fynychu. Gobeithio y deuir i gytundeb ynglŷn â hidlo'r we hefyd. Tra ei bod yn ymddangos y bydd manteision mynediad mwy agored yn drech na'r risgiau dan sylw (penawdau tudalennau blaen ac ati), rhaid i'r awdurdodau lleol reoli'r risgiau hyn, sy'n rhywbeth y mae'n debyg eu bod yn amharod i'w wneud.  Bydd fframwaith yn manylu ar y camau tuag at hyn yn cael ei ddatblygu erbyn mis Mawrth 2015.
3.37 Cynhelir gweithdy ar fanteision y Rhaglen Dysgu yn y Gymru Ddigidol ar 8 Gorffennaf. Hyd yma, mae wedi bod yn anodd annog uwch staff i fynychu, ond bydd yn rhaid iddynt hefyd enwebu dau bennaeth o fewn eu consortia.

Dyfodol y Cyngor Dysgu Digidol Cenedlaethol

3.38 Cadarnhaodd LH y daw cyfnod dwy flynedd gyntaf y Cyngor Dysgu Digidol Cenedlaethol i ben ym mis Gorffennaf. Mae'r Gweinidog wedi cytuno i ymrwymo i gyfnod arall o ddwy flynedd i ddechrau yn y flwyddyn academaidd 2014/15, i gwrdd yn chwarterol, yn hytrach nag yn fisol.

3.39 Mae'r Gweinidog wedi gofyn i JH aros ymlaen fel Cadeirydd er mwyn cael parhad rhwng y ddau gyfnod. Fodd bynnag, mae'r Gweinidog wedi gofyn i'r Cyngor gael ei ‘adfywio’, a gwahoddir aelodau newydd i ymgeisio am le ar y Cyngor. Pwysleisiodd LH fod croeso i'r aelodau presennol ymgeisio am le ar y Cyngor newydd. Fodd bynnag, os oes llawer o ddiddordeb, efallai y bydd angen proses gyfweld.

3.40 Gofynnodd IT a oedd rhywbeth nad oedd y Cyngor presennol yn ei gynnig. Nododd LH mai cynrychiolaeth lefel uwch gan y Consortia yn bennaf sydd ar goll, yn ogystal â diffyg cynrychiolaeth gan Estyn.

3.41 Nododd LH bod y cyfnod presennol hwn wedi ymwneud llawer â datblygiadau yn y rhaglen Dysgu yn y Gymru Ddigidol, ond na fydd hyn mor amlwg unwaith y bydd y mwyafrif o'r prosiectau'n cyrraedd cyflwr ‘busnes fel arfer’.

Camau Gweithredu: LH a JH i gwrdd er mwyn trafod ffurf ail dymor y Cyngor ar 16 Mehefin.

4. Julia Skinner – Her 100 Gair

4.1 Rhoddodd JS drosolwg cryno o'i gyrfa a chefndir ei phrosiect – her 100 gair. Fel pennaeth am fwy na 13 mlynedd a chyfnod fel cydlynydd AAA, mae hi wedi darganfod bod blogio'n offeryn arbennig o ddefnyddiol er mwyn helpu i addysgu llythrennedd. 

4.2 Drwy ei gwefan, mae'n cyhoeddi prociau sy'n rhaid eu defnyddio i ffurfio paragraff neu stori gan ddefnyddio dim mwy na 100 gair. Gall y prociau hyn fod yn frawddeg, casgliad o eiriau ar hap neu dim ond llun. 

4.3 Ar hyn o bryd mae 35,000 o ddolenni at ddarnau o waith ar y safle, sydd wedi denu mwy na 220,000 o ymwelwyr o fwy na 86 o wledydd ledled y byd. 

4.4 Er bod y safle ond yn rhoi dolenni at ddarnau o waith sydd wedi'u cyhoeddi ar safleoedd ysgolion unigol, gall myfyrwyr ac athrawon lenwi ffurflen ar-lein er mwyn creu dolen at ddarn o waith. 

4.5 Mae unrhyw ddarnau ‘hynod’ yn cael eu hamlygu fel rhan o arddangosfa wythnosol. 

4.6 Gall unrhyw un adael sylw ar unrhyw ddarn o waith, ond mae tîm o wirfoddolwyr ymroddeedig (Team 100) sy'n cynnig adborth ac anogaeth. Fodd bynnag, dwedodd JS mai gan ddisgyblion eraill y daw'r adborth mwyaf defnyddiol, gyda llawer o ddysgwyr yn ystyried y sylwadau hyn i wella eu gwaith.
4.7 Mae athrawon wedi sylwi bod hyn wedi cael effaith yn yr ystafell dosbarth. Oherwydd y cyfyngiad ar nifer y geiriau (“dim ond 100 gair”) mae'r myfyrwyr yn llawn cymhelliant ac fe'u hanogir i fod yn fwy cryno wrth ysgrifennu a gwella eu hatalnodi.

4.8 Nododd JS hefyd mai canllaw yn unig yw'r 100 gair ac nad oes neb yn eu cyfrif.

4.9 Mae JS yn chwilio am wirfoddolwyr i ymuno â Team 100, nad ydynt o reidrwydd yn athrawon. 

4.10 Sefydlwyd fersiwn mwy sylfaenol o'r her ar gyfer disgyblion CA1 a'r rhai sydd ag AAA, ble cânt lun pob pythefnos er mwyn ysgrifennu pum brawddeg amdano. 

4.11 Wrth greu cysylltiadau â Hwb+, cododd JS sawl pwynt:

4.11.1 Byddai'n ddefnyddiol petai blog sy'n wynebu'r cyhoedd er mwyn i bawb allu gadael sylwadau.
4.11.2 Mae pryderon ynglŷn â diogelwch.

4.11.3 Byddai'n ddefnyddiol petai mynediad ar gael. Fodd bynnag, byddai hyn yn golygu addasu ychydig ar y llwyfan. 

4.12 Nododd JS y bu ymgais i sefydlu Her 100 Gair Cymru ond bu anhawster oherwydd prinder siaradwyr Cymraeg. 

4.13 Y flaenoriaeth yw gwella llythrennedd a rhifedd, gan ddefnyddio technoleg ddigidol mor effeithiol â phosib.

4.14 Cadarnhaodd CO y cyhoeddir y fframwaith FfLlRh ar Dysgu Cymru, ond bod deunydd mapio Hwb+ yn cael ei gyhoeddi ar Hwb+.

5. Gianni O’ Connor

5.1 Diolchodd JH i GO’C am gytuno i ddod i siarad â'r Cyngor am ei brofiadau a rhoddodd drosolwg cryno iddo o rôl y Cyngor yn cynghori'r Rhaglen Dysgu yn y Gymru Ddigidol.

5.2 Dwedodd GO’C ei fod o'r farn y dylid bod mwy o bwyslais ar ‘pam rydych yn dysgu’ yn hytrach na ‘beth rydych yn ei ddysgu’ o fewn yr ystafell ddosbarth. Gallai disgyblion fod yn llawer mwy brwdfrydig dros gyfrifiadura pan fyddant yn ymwybodol o beth y mae cyfrifiaduron yn ei wneud yn bosibl. Mae'r disgyblion i bob pwrpas yn cael eu dysgu am yr elfennau sy'n rhan o ysgrifbin ar hyn o bryd, yn hytrach na'r ffaith y gellid defnyddio ysgrifbin i ysgrifennu campwaith.

5.3 Yn wahanol i bron i bob pwnc arall, mae meysydd TGCh a chyfrifiaduro'n esblygu'n barhaol. Tra bydd athro mathemateg yn bendant bron yn gwybod mwy na phob disgybl yn y dosbarth, gydag esblygiad parhaol TGCh, a'r diffyg hyfforddiant ar gyfer athrawon, mae posibilrwydd cryf y gall disgyblion â diddordeb cryf fod â mwy o wybodaeth o rai meysydd na'r sawl sy'n addysgu. Gall hyn arwain at ddiffyg diddordeb sylweddol.

5.4 Nid yw'r cwricwlwm presennol yn caniatáu i ddisgyblion ddatblygu eu sgiliau creadigol a'u sgiliau arloesed. Maent ond yn cael eu haddysgu i basio arholiadau. Nododd MJ y bu'r maes TGCh yn llawer mwy hyblyg, ond nad yw arholiadau'n cadw i fyny â datblygiadau.
5.5 Mae rhai disgyblion blwyddyn 7 sydd â sgiliau uchel iawn, ond na fyddent yn gallu pasio arholiad am nad ydynt wedi cael eu dysgu i feddwl yn drefnus mewn perthynas â gwerthuso ac ati.
5.6 Awgrymwyd hefyd y byddai cwrs/cymhwyster Astudiaethau Busnes o fwy o fudd yn yr hirdymor, oherwydd y sgiliau a'r wybodaeth y gall hyn ei gynnig. 

5.7 Nododd JH fod un o argymhellion adroddiad Grŵp Llywio Cwricwlwm TGCh yn cynnwys dadgyfuno TG a Chyfrifiadura fel pynciau o fewn y cwricwlwm.

5.8 Gall technoleg ddigidol hwyluso dysgu rhai pynciau, a thra y bydd yn annhebygol y byddai plant yn gallu trwsio offer yn y cartref, efallai y gallant  drwsio cyfrifiadur, gan fod hyn yn debygol o olygu bod angen gweithio am yn ôl a dadwneud rhywbeth anghywir.

5.9 Sut y gellir ymgorffori mwy o greadigrwydd i'r cwricwlwm presennol? Byddai'n fuddiol petai cynnyrch terfynol ar ddiwedd y cyfnod. 

5.10 Nododd GO’C pa mor hawdd yw hi i fyfyrwyr lawrlwytho prosiect terfynol A* o'r rhyngrwyd.

5.11 Nododd MJ hyd yn oed ar ôl gadael proffesiwn addysgu TGCh ers dim ond pum mlynedd, byddai ceisio ailgydio ynddo yn broblem fawr. 

5.12 Pwysleisiwyd wedyn bod angen i bob disgybl sefyll yr un arholiad terfynol safonol ar hyn o bryd, nad yw'n gadael llawer o le i greadigrwydd yn ystod y flwyddyn ysgol.  

